
Europa eta gu geu 
Ignazio Aiestaran w6 FILOSOFOA 

Batzuek erraten digute Europa infernua dela, eta beste 
batzuek zerua dela, Eg ia erran, Europak amets 

interesgarri batzuk eska ini dizkigu: giza eskubideen eta 
gizabanako askearen asmakuntza, zientziaren aurrerapena eta 

erantzun teknologikoak, nazioarteko zuzenbidea eta arte 
ederretako estetika, inprenta eta li buruen li teratura , ongizate· 
estatu demokratikoa eta elkartasuna, besteak beste, Dena dela, 

Europak amesgaiztoak ere ekarri dizkigu: nazismo eta 
estalinismoaren totalitari smoa, ko lonialismoa eta esklabotza, 

zurien arrazakeria eta patriarkalismo matxista, kapita li smo 
basatia eta inperialismoa, poluzioa eta hondamen ekologikoa , 
ahozko kul turen zapalkuntza eta erabateko gerra, kristauak ez 
diren mitoen desagerpena eta inkisizioa, eta beste horrenbeste, 

Europa hau guztia izan da: Epiktetos eta 
Kaligula, Asisko Frantzisko eta Torquemada, Pau l Celan eta 

Adolf Hitler, 

Europa sozioekonomiko berria onuragarria edo ka ltegarria 
izanen da kultur arloan gure ikuspegiti k? Nola den, Hein batean 

gure esku dago, gu ere Europa baikara aspald ian , behin eta 
berri ro Koldo Mitxelenak errepikatu digun erara, Egiten 
dugunaren arabera, halakoxea izango da gure etorkizuna, 

Ikus dezagun, XX , mendeko bi arg ibide historiko (lehena 
ezkorra eta bigarrena baikorra) jarri ko ditut. totali tarismo eta 
nazismoari buruzko bi kasu, alegia, 1937an Durango eta 

Gernikaren bonbardaketak suertatu zitza izkigun, Franco 
j enera laren eta Alemania naziaren aire-armadaren menpean, 
Urte batzuk beranduago, Nurembergeko auzitegian III , Reich

eko aire-indarren ministroa zenak, Herman Gbringek, ad ierazi 
zuen Euskal Herrian eg indako bonbardaketak ezinbesteko 
proba lekuak izan zirela, Bigarren Mundu Gerrako atari 
europarra izanik, Dura ngo eta Gernikako zehar-ka lteak gertatu 
baino lehenago, 1928an, intelektual mili tar alemani ar batek, 

Ernst Jungerrek, idatzi zuen erabateko gerraren bonbardaketak 
aurreikusiz eta Alemaniarako aire-armada handi eta boteretsua 
eskatuz, Ernst Jungerren idazlan batzuk nazismoaren gida 
bilakatu ziren, 

Hamarkadak iraganik, demokraziaren garaian, Euskal Herriko 
Unibertsitateak honoris causa doktore izendatu zuen Ernst 
Junger, laudorio eta ohoreen artean , Ernst Jungerrek, ordea, ez 
zuen sekula santan barkamenik eskatu , ezta bere lehengo 
iritziak jendaurrean kriti katu ere , Hauek dira gure oroimen eta 
kultura historikoak, 

Bigarren ad ibidera noa orain , nazismoaren eskutik berriz ere 
(nazismoa Europako gauza txarretako bat delakoan), Europako 
azken filosofo handienetako batek erabaki ikaragarria hartu 

zuen totalitarismoaren tenorean: uni bertsitate nazian errektore bihurtzea, Horretarako bere ad i mena 

eta hitza j arri zituen Fuhrerren kulturaren esanetara , Urte haietan esan zuen benetako jakinduria 
antzinako Grezian eta,j akina, Alemanian zetzala - beste inon ez- , kultura indoeuroparra 
aldarrikatuz, Geroago, nazismoa utzi zuen baina ideia hauek ez, Egun batean, 60ko hamarkadaren 

amaieran fil osofo hau arte eta espazioari buruzko saio bat izkiriatzeko abian j arri zen, Bere saioa 
ilustratzeko asmoz, Europako artista batzuei irudiak eta lanak eskatu zizkien, Bukaeran , paradoxen 
paradoxan, kultura indoeuroparretik, antzinako Greziatik edota Aleman iako kulturatik ez zetorren 
artista bat. Eduardo Txillida, euskal kultura preindoeuroparreanjaioa , aukeratu zuen, Horrela euskal 
artista batek egundoko ikasbidea eman zion Martin Heideggerri , Beraz, eta hori da adibide 
baikorra, gure esku dago Europa beltza ri ikasbide anitz prestatzea, • 

tek. Europaren baitan dagoen abe
rastasuna nabarmendu dute guztiek. 
Mendiguren, esaterako, Europaren 
bi mila urte baino gehiagoko tradi
zioaz mintzo da, eta kultur balio par
tekatuen multzoa dela gaineratu. 
«Batetik, aniztasun eta desberdinta
sun ugari dago, eta, bestetik, asko
zaz batasun sendo eta elkartuago 
izateko potentziala. Etorkizunean, 
munduan gidaritza ezar dezakee
na». 

Jose Luis Alvarez Enparantza Txi
llardegiidazle eta hizkuntzalariak ere 
azpimarratu du ahalmen hori. «Herri 
multzo bat izan da Europa. Eta abe
rastasuna multzo horretan dago. Eta 
zabaltasun eta aniztasun horrek, eta 
mundu guztiarekin tratatu behar ho
rrek aberastasuna ekarriko luke». 
Baina Txillardegi ere kezkatuta ager
tu da, tentuz mintzatu da. Izan ere, 
eraikuntza horren irizpideak zein
tzuk diren kontuan hartu beharreko-

Josu Larrinaga e «Kultur ekintzak 
ekimen pribatuaren esku utzi nahi ditu 
zerbitzuen merkataritza akordioak» 

Aitor Zuberogoitiae «Komunitate propioa 
zurkaiztu nahi badugu, geure 
hizkuntzaren araberako erantzun 
propioak bilatu behar ditugu» 

Eduardo Gil Bera • «Betiko moduan, 
arriskuak eta mehatxuak izatekotan, 
euskal kulturaren beraren baitan izango 
dira» 

Jose Luis Aluarez Enparantza Taillilrdegi 
• «Europa plurala eraikiz gero, ongi. 
Aitzitik, interes pribatuen arabera sortuz 
gero, ez du ezer onik ekarriko» 

Jon Sarasua e «Europaren prismatik irten 
eta ikuspegi globala erabiliz gero, 
zenbait ikuspegi aldatu egiten dira» 

Xabier mendiguren Bereziartue 

«Europaren uniformitatearen aurrean, 
aniztasunaren altxor hori baliaraztea da 
Europaren etorkizuna» 

ak dira, bere esanetan: «Gakoa zera 
da: Europa hori nola eraikiko den. 
Europa plurala egingo balitz, ongi. 
Baina, aitzitik, orain artean legez, in
teres pribatuen eta estatuen arabera 
eraikiko bada, ez da ezer onik irtengo 
hortik. Herri txikiak are eta txikiago 
izango gara halako kasuan. Herri txi
kiok beti dugu problema gure txikita
sunean. Batzuetan, batasun kontzep
tu horrek beldurtu egiten nau». 

lekua bilatu 
Beste modu batera ekin dio Jon Sa
rasua bertsolari, idazle eta irakasle
ak. Europako ikuspegia gainditu be
har dugula esan du. «Garbi dago gu
re gizarteko ahaldunen ikuspegia 
Europa dela: 'Europari moldatu be
har gatzaizkio '; 'Europa da eredua' 
eta abar. Eta, uste dut, hainbat adibi
dek aurpegi ezberdina erakusten du
tela ikuspegi europarretik ikusiz ge
ro, edo ikuspegi global batetik begi
ratuz gero. Europaren prismatik ir
ten eta ikuspegi globala erabiliz ge
ro, zenbait gauza aldatu egiten dira». 
Hala ere, eta beste hainbatek bezala, 
Europa zaharraren aberastasuna ere 
kontuan hartzekoa dela nabarmen
du du. «Eta gu ere hor gaude; eta hor 
egongo gara». 

Mendigurenek ere hortikjo du, eta 
komunitate txikiek Europaren bai
tan kokagune erosoa aurkitu behar 
dugula adierazi. «Europak hizkuntza 
eta kultur aniztasuna ere badu, eta, 
zoritxarrez, oraindik bakoitzari bere 
leku eroso eta emankorra esleitzen 
ez du asmatu, estatu nazio dei tuek 
elkarrizketa emankorrak bere baitan 
antolatu ordez, gainezarpenezko ha
rremanetara behartu dituztelako 
hainbat herri eta kultura. Hori aldatu 
beharra dago , eta gurea bezalako 
hizkuntza eta kultur komunitate zati
katuek eta menderatuek ezinbeste
koa dute beren buruaz jabetzea eta 
Europaren baitako testuinguruan 
kokagune erosoa bilatzea». 

Zuberogoitiak ere geure premiei 
erantzuteko bide propioak bilatu be
har ditugula esan du. «Europa ba
rruan komunitate propioa zurkaiztu 
nahi badugu, ezinbesteko lana izan
go dugu geure hizkuntzaren eta hiz
tunen araberako erantzun propio eta 
originalak artikulatzea». Aitzitik, ka
litatearen aldeko apustua egiten du 
berak; «Erantzun propioak bilatu be
harrean aldamenekoena kopiatu 
nahian bagabiltza, hiztunek hizkun
tza komunitatea utzi eta zuzen-zu
zen aldamenekorajoko dute, kopia 
beti delako originala baino kaskarra
goa. Beraz, geure egoeraren analisia, 
eta, kantitatea baino gehiago kalita
tea izan behar ditugu habe nagusi». 

Esperientzia ez zaigula falta dio 
Sarasuak, eta konfiantzaz aritu da. 
«Izan ere, euskal komunitateak ba
dauka gizaldi eta testuinguru histori
ko askotatik jasotako esperientzia; 
eta, beraz, badugu moldatzeko gai
tasuna; inguruko beste zenbait hiz
kuntzak, komunitatek, estatuk eta 
organismok baino gehiago. Hainbat 
inbasiori, inperiori, testuinguru his
torikori eta aldakuntza handiri egin 
diogu aurre. Europako hau beste bat 
gehiago da. Beraz, aurre esperien
tzia horrek zerbaitetarako balio be
harko liguke». 

Gure beharren araberako Europa 
kulturala nahi badugu, lan egin be
harko dugula esan du Mendigure
nek, bere esanetan, ez baitigu inork 
ezer oparituko. «Globalizazioak 
ezartzen duen uniformetasunaren 
aurrez aurre, aniztasunaren altxor 
hori baliaraztea da Europaren etor
kizuna. Fedea eta lana ezinbesteko
ak izango dira, baita pixkanaka orain 
arte baino askozaz gehiago elkar 
ezagutzea ere. Ezagutzen ez denik ez 
da maitatzen ezta prezatzen ere». 

Europako Batasuna eraikitzeko 
prozesua ez da ez beltza ez zuria, Sa
rasuaren esanetan. «Zer izango 
duen onerako eta zer txarrerako au
rreikustea oso zaila da. Garbi ikusten 
da Europan kristoren potentzia da
goela: bai duen tradizioagatik, bai 
aniztasun kulturalagatik, baita mun
du mailan dituen zenbait konkista 
sozialengatik ere. Hala ere, ez deza
gun pentsa hori denik globoa. Baina, 
bestetik, baloratu dezagun hor dago
en izugarrizko potentziala». 


